
Þann 15. Janúar 2018 var haldinn stofnfundur fyrir Sambo Ísland.  Stjórn félagsins óskar eftir viðræðum við 

Hafnarfjarðarbæ  um samstarf sem myndi styðja við uppbyggingu á íþróttagreininni í Hafnarfirði.  

Þessi íþróttagrein hefur góða möguleika á að verða mjög vinsæl á Íslandi.  Bæði strákar og stelpur geta stundað 

þessa íþrótt og einnig fólk á öllum aldri.  Keppt er í greininni í mörgum flokkum, líka fatlaðir.  Sambo íþróttin  er 

stunduð í yfir 180 löndum og hefur verið samþykkt sem Olympiugrein og mun að óbreyttu keppa á næstu 

Olympiuleikum. 

Um Sambo:    http://www.sambo-fias.org/en/        http://www.eurosambo.com/  

Sambo Ísland er aðili að evrópudeild FIAS sem er eina viðurkennda alþjóðlega stofnunin sem ber ábyrgð á þróun SAMBO í 

heiminum.    

Sambo er sjálfsvarnar og bardagaíþrótt sem á uppruna sinn í Sovétríkjunum árið 1920.  Sambo er í dag alþjóðleg íþróttagrein 

sem er stunduð í öllum heimsálfum og stefnt er því að því að greinin verði Ólympísk keppnisgrein.   Sambo skiptist í þrjá flokka:  

Sport sambo, Bardaga sambo og Freestyle sambo. Sport sambo er töluvert líkt catch wrestling og Judo en með öðrum reglum 

og siðum og eigin búningum.    

Leitað er eftir möguleikum á aðstöðu til æfinga fyrir stráka og stelpur frá 10 ára aldri og einnig fyrir eldri flokka.  

Lámarks rými til æfinga á mottu er 8 x 8 metrar, 10 x 10 metrar eða 12 x 12 metrar. Auk þess verður helst að 

vera alla vega einn metri í kring. Nauðsynlegt er að æfa á gólfmottu til að tryggja öryggi iðkenda og þykkt 

gólfmottu samkvæmt stöðlum er þess eðlis að ekki er raunhæft að miða við að hægt sé að fjarlægja gólfmottu 

milli æfinga. 

Vakin hefur verið athygli félagsins á lausu húsnæði í eigu bæjarins sem er efri hæð að Flatahrauni 14 en 

húsnæðið stendur autt en á neðri hæð hússins er Brettafélag Hafnarfjarðar með aðstöðu. 

Fyrir hönd félagsins óskum við eftir að fá að nýta þessa aðstöðu til að hefja skipulegar æfingar fyrir alla 

aldurshópa  í samræmi við markmið félagsins þar sem sérstök áhersla verður lögð á að ná til jaðarhópa sem 

ekki finna sig í öðrum íþróttum.  

Meðfylgjandi er árskýrsla síðasta árs með yfirliti yfir starfsemi fyrsta starfsárs félagsins og ennfremur markmið 

félagsins til næstu ára á glærukynningu.  Félagið hefur sótt um aðild að ÍSÍ og leggur áherslu á að vinna að 

markmiðum sínum í samræmi við lög og reglur ÍBH og ÍSÍ. 

Það er von okkar að Hafnarfjarðarbær taki vel í erindi félagsins um aðstoð í formi aðstöðu til þess að félagið nái 

markmiðum sínum um uppbyggingu og nái þarmeð að auka fjölbreytni í íþróttaiðkun í heilsubænum 

Hafnarfjörður. 

